
ANNESS I 

 

Metodoloġija għall-kalkolu tal-kontribuzzjoni finanzjarja massima (jiġifieri l-appoġġ 

finanzjarju mhux ripagabbli) għal kull Stat Membru taħt il-Faċilità 

 

Dan l-anness jistabbilixxi l-metodoloġija għall-kalkolu tal-kontribuzzjoni finanzjarja massima 

disponibbli għal kull Stat Membru. Il-metodu jqis: 

 il-popolazzjoni; 

 l-invers tal-PDG per capita; 

 ir-rata medja tal-qgħad matul dawn l-aħħar ħames snin imqabbla mal-medja tal-UE 

(2015-2019).  

Biex tiġi evitata konċentrazzjoni eċċessiva ta’ riżorsi: 

 il-PDG invers per capita huwa limitat għal 150 % tal-medja tal-UE 

 id-devjazzjoni tar-rata tal-qgħad ta’ pajjiż individwali mill-medja tal-UE hija limitata 

għal 150 % tal-medja tal-UE 

 biex jitqiesu s-swieq tax-xogħol ġeneralment aktar stabbli ta’ Stati Membri aktar 

sinjuri (b’ING per capita ogħla mill-medja tal-UE), id-devjazzjoni tar-rata tal-qgħad 

tagħhom mill-medja tal-UE hija limitata għal 75 %. 

Il-kontribuzzjoni finanzjarja massima ta’ Stat Membru taħt il-Faċilità (𝑀𝐹𝐶𝑖) hija definita kif 

ġej: 

𝑀𝐹𝐶𝑖 = 𝛼𝑖 × (𝐹𝑆) 

fejn: 

FS (Appoġġ Finanzjarju) huwa l-pakkett finanzjarju disponibbli taħt il-Faċilità kif imsemmi 

fl-Artikolu 5(1)(a); u  

𝛼𝑖 hija l-koeffiċjent tal-allokazzjoni tal-Istat Membru i, definit bħala: 

𝛼𝑖 =  

𝐺𝐷𝑃𝑎𝑣𝑒𝑟𝑎𝑔𝑒
𝑃𝐶

𝐺𝐷𝑃𝑖
𝑃𝐶 ∗

𝑝𝑜𝑝𝑖
𝑝𝑜𝑝𝐸𝑈

∗
𝑈𝑖

𝑈𝐸𝑈

∑
𝐺𝐷𝑃𝑎𝑣𝑒𝑟𝑎𝑔𝑒

𝑃𝐶

𝐺𝐷𝑃𝑖
𝑃𝐶 ∗

𝑝𝑜𝑝𝑖
𝑝𝑜𝑝𝐸𝑈

∗
𝑈𝑖

𝑈𝐸𝑈

27

𝑖=1

,  

b’1.5 ≥
𝐺𝐷𝑃

𝑎𝑣𝑒𝑟𝑎𝑔𝑒 
𝑃𝐶

𝐺𝐷𝑃𝑖
𝑃𝐶   

u b’1.5 ≥ 𝑈𝑖/𝑈𝑖𝐸𝑈 u 0,75≥ 𝑈𝑖/𝑈𝑖𝐸𝑈  għal Stati Membri bi 𝐺𝐷𝑃𝑖
𝑃𝐶 > 100% ∗  𝐺𝐷𝑃

𝑎𝑣𝑒𝑟𝑎𝑔𝑒 
𝑃𝐶  

 

Bi: 

𝛼𝑖  hija l-koeffiċjent tal-allokazzjoni tal-pajjiż i 

𝐺𝐷𝑃𝑖
𝑃𝐶  Huwa l-Prodott Domestiku Gross per capita tal-2019 tal-pajjiż i, 

𝐺𝐷𝑃𝑎𝑣𝑒𝑟𝑎𝑔𝑒
𝑃𝐶  Il-prodott Domestiku Gross per capita ponderat tal-2019 tal-Istati Membri tal-

EU-27, 

𝑝𝑜𝑝𝑖 hija l-popolazzjoni totali tal-2019 fil-pajjiż i, 

𝑝𝑜𝑝𝐸𝑈 hija l-popolazzjoni totali tal-2019 fl-Istati Membri tal-EU-27 

𝑈𝑖 hija r-rata medja tal-qgħad matul il-perjodu 2015-2019 tal-pajjiż i  

𝑈𝐸𝑈 hija r-rata medja tal-qgħad matul il-perjodu 2015-2019 fl-EU-27  

L-applikazzjoni tal-metodoloġija se tirriżulta fis-sehem u l-ammont li ġejjin għall-

kontribuzzjoni finanzjarja massima għal kull Stat Membru. 

Sehem 

bħala % 

tat-total

Ammont 

(miljuni, 

prezzijiet tal-

2018)

BE 1,56 4821

BG 1,98 6131

CZ 1,51 4678

DK 0,56 1723

DE 6,95 21545

EE 0,32 1004

IE 0,39 1209

EL 5,77 17874

ES 19,88 61618

FR 10,38 32167

HR 1,98 6125

IT 20,45 63380

CY 0,35 1082

LV 0,70 2170

LT 0,89 2766

LU 0,03 101

HU 1,98 6136

MT 0,07 226

NL 1,68 5197

AT 0,95 2950

PL 8,65 26808

PT 4,16 12905

RO 4,36 13505

SI 0,55 1693

SK 1,98 6140

FI 0,71 2196

SE 1,24 3849

Total 100,00 310000

Kontribuzzjoni finanzjarja 

massima għal kull Stat Membru 

tal-UE

ANNESS II 

Gwida tal-valutazzjoni għall-Faċilità 

1. Ambitu  

L-għan ta’ dawn il-linji gwida tal-valutazzjoni huwa li jservu flimkien ma’ dan ir-Regolament 

bħala bażi biex il-Kummissjoni tivvaluta - b’mod trasparenti u ekwu - il-proposti għall-

pjanijiet tal-irkupru u tar-reżiljenza ppreżentati mill-Istati Membri u biex tiddetermina l-

kontribuzzjoni finanzjarja f’konformità mal-għanijiet u ma’ kwalunkwe rekwiżit ieħor 

rilevanti stabbilit f’dan ir-Regolament. Dawn il-linji gwida b’mod partikolari jirrappreżentaw 

il-bażi għall-applikazzjoni tal-kriterji tal-valutazzjoni u għad-determinazzjoni tal-

kontribuzzjoni finanzjarja msemmija, rispettivament, fl-Artikoli 16(3) u 17(3).  

Il-linji gwida tal-valutazzjoni huma mfassla biex:  

(a) jagħtu gwida ulterjuri dwar il-proċess tal-valutazzjoni tal-proposti għall-pjanijiet tal-

irkupru u tar-reżiljenza ppreżentati mill-Istati Membri;  

(b) jipprovdu aktar dettalji dwar il-kriterji tal-valutazzjoni u jistipulaw sistema ta’ 

klassifikazzjoni, li trid tiġi stabbilita bil-ħsieb li tiżgura proċess ekwu u trasparenti; u 

(c) jiddefinixxu r-rabta bejn il-valutazzjoni li trid issir mill-Kummissjoni skont il-kriterji tal-

valutazzjoni u d-determinazzjoni tal-kontribuzzjoni finanzjarja li trid tiġi stabbilita fid-

deċiżjoni tal-Kummissjoni fir-rigward tal-pjanijiet tal-irkupru u tar-reżiljenza magħżulin.  

Il-linji gwida huma għodda biex tiġi ffaċilitata l-valutazzjoni mill-Kummissjoni tal-proposti 

għall-pjanijiet tal-irkupru u tar-reżiljenza kif ippreżentati mill-Istati Membri, u biex jiġi żgurat 

li l-pjanijiet tal-irkupru u tar-reżiljenza jappoġġaw riformi u investiment pubbliku li huma 

rilevanti u juru valur miżjud għoli, filwaqt li jiżguraw trattament ugwali fost l-Istati Membri.  

2. Kriterji tal-valutazzjoni 

Skont l-Artikolu 16(3), il-Kummissjoni għandha tivvaluta l-importanza u l-koerenza tal-

pjanijiet tal-irkupru u tar-reżiljenza, u l-kontribut tagħhom għat-tranżizzjonijiet ekoloġiċi u 

diġitali, u għal dak il-għan, hija għandha tqis il-kriterji li ġejjin:  

(a) jekk il-pjan tal-irkupru u tar-reżiljenza huwiex mistenni li jikkontribwixxi biex 

jiġu indirizzati b’mod effettiv l-isfidi kruċjali identifikati fir-

rakkomandazzjonijiet speċifiċi għall-pajjiż indirizzati lill-Istat Membru 

kkonċernat jew f’dokumenti rilevanti oħra adottati uffiċjalment mill-

Kummissjoni fis-Semestru Ewropew; 

(b) jekk il-pjan jinkludix miżuri li effettivament jikkontribwixxu għat-

tranżizzjonijiet ekoloġiċi u diġitali jew għall-indirizzar tal-isfidi li jirriżultaw 

minnhom; 

(c) jekk il-pjan tal-irkupru u tar-reżiljenza huwiex mistenni li jkollu impatt fit-tul 

fuq l-Istat Membru kkonċernat;  

(d) jekk il-pjan tal-irkupru u tar-reżiljenza huwiex mistenni li jikkontribwixxi 

b’mod effettiv għat-tisħiħ tal-potenzjal ta’ tkabbir, il-ħolqien tal-impjiegi u r-

reżiljenza ekonomika u soċjali tal-Istat Membru, inaqqas l-impatt ekonomiku u 

soċjali tal-kriżi, u jikkontribwixxi biex tissaħħaħ il-koeżjoni ekonomika, soċjali 

u territorjali;  

(e) jekk il-ġustifikazzjoni pprovduta mill-Istat Membru dwar l-ammont tal-ispejjeż 

totali stmati tal-pjan tal-irkupru u tar-reżiljenza ppreżentat hijiex raġonevoli u 

plawżibbli u hijiex proporzjonata mal-impatt mistenni fuq l-ekonomija;  

(f) jekk il-pjan ta’ rkupru u ta’ reżiljenza fihx miżuri għall-implimentazzjoni ta’ 

riformi u ta’ proġetti ta’ investiment pubbliku li jirrappreżentaw azzjonijiet 

koerenti; 

(g)  jekk l-arranġamenti proposti mill-Istati Membri kkonċernati humiex 

mistennija jiżguraw implimentazzjoni effettiva tal-pjan tal-irkupru u tar-

reżiljenza, inklużi l-iskeda ta’ żmien prevista, l-istadji importanti u l-miri, u l-

indikaturi relatati.   

 

Bħala riżultat tal-proċess ta’ valutazzjoni, il-Kummissjoni għandha tagħti klassifikazzjonijiet 

għall-pjanijiet tal-irkupru u tar-reżiljenza ppreżentati mill-Istati Membri, skont kull wieħed 

mill-kriterji tal-valutazzjoni msemmija fl-Artikolu 16(3), sabiex tivvaluta l-importanza u l-

koerenza tal-pjanijiet u bil-għan li tistabbilixxi l-allokazzjoni finanzjarja skont l-

Artikolu 17(3). 

Għal raġunijiet ta’ simplifikazzjoni u effiċjenza, is-sistema ta’ klassifikazzjoni għandha tvarja 

minn A sa C, kif stabbilit f’dan li ġej: 

2.1 Il-pjan tal-irkupru u tar-reżiljenza huwa mistenni li jikkontribwixxi biex jiġu 

indirizzati b’mod effettiv l-isfidi kruċjali identifikati fir-rakkomandazzjonijiet speċifiċi 

għall-pajjiż indirizzati lill-Istat Membru kkonċernat jew f’dokumenti rilevanti oħra 

adottati uffiċjalment mill-Kummissjoni fis-Semestru Ewropew. 

Il-Kummissjoni għandha tqis l-elementi li ġejjin għall-valutazzjoni skont dan il-kriterju:  

 

Ambitu  

- Il-pjan ta’ rkupru u ta’ reżiljenza huwa mistenni li jikkontribwixxi biex jiġu indirizzati 

b’mod effettiv l-isfidi identifikati fir-rakkomandazzjonijiet speċifiċi għall-pajjiż, inklużi l-

aspetti fiskali, jew f’dokumenti rilevanti oħra adottati uffiċjalment mill-Kummissjoni fis-

Semestru Ewropew indirizzati lill-Istati Membri kkonċernati,  

 

u, 

 

- dawn l-isfidi huma meqjusa bħala kruċjali biex tingħata spinta lill-potenzjal ta’ tkabbir tal-

ekonomija tal-Istat Membru kkonċernat,  

 

u, 

 

Wara t-tlestija tar-riformi u l-investimenti proposti, l-isfidi relatati jkunu mistennija li jiġu 

solvuti jew indirizzati b’mod sodisfaċenti.  

 

u 

- Il-pjan tal-irkupru u tar-reżiljenza jirrappreżenta rispons komprensiv u adegwat għas-

sitwazzjoni ekonomika u soċjali tal-Istat Membru kkonċernat;  

 

 

 

Klassifikazzjoni 

A – Il-pjan tal-irkupru u tar-reżiljenza jikkontribwixxi biex jiġu indirizzati b’mod effettiv l-

isfidi kruċjali identifikati fis-CSRs, jew f’dokumenti rilevanti oħra adottati uffiċjalment mill-

Kummissjoni fis-Semestru Ewropew, u l-pjan jirrappreżenta rispons adegwat għas-

sitwazzjoni ekonomika u soċjali tal-Istat Membru kkonċernat. 

 

B – Il-pjan tal-irkupru u tar-reżiljenza jikkontribwixxi biex jiġu indirizzati parzjalment l-isfidi 

kruċjali identifikati fis-CSRs, jew f’dokumenti rilevanti oħra adottati uffiċjalment mill-

Kummissjoni fis-Semestru Ewropew u l-pjan jirrappreżenta rispons parzjalment adegwat 

għas-sitwazzjoni ekonomika u soċjali tal-Istat Membru kkonċernat. 

 

C – Il-pjan tal-irkupru u tar-reżiljenza ma jikkontribwixxi biex tiġi indirizzata l-ebda sfida 

kruċjali identifikata fis-CSRs, jew f’dokumenti rilevanti oħra adottati uffiċjalment mill-

Kummissjoni fis-Semestru Ewropew u l-pjan ma jirrappreżentax rispons adegwat għas-

sitwazzjoni ekonomika u soċjali tal-Istat Membru kkonċernat. 

 

2.2 Il-pjan jinkludi miżuri li jikkontribwixxu b’mod effettiv għat-tranżizzjonijiet 

ekoloġiċi u diġitali jew biex jiġu indirizzati l-isfidi li jirriżultaw minnhom. 

Il-Kummissjoni għandha tqis l-elementi li ġejjin għall-valutazzjoni skont dan il-kriterju: 

 

Ambitu 

- l-implimentazzjoni tal-miżuri previsti hija mistennija li tikkontribwixxi b’mod sinifikanti 

biex jiġu stabbiliti sistemi favur il-klima u l-ambjent u biex is-setturi ekonomiċi jew soċjali 

jsiru aktar ekoloġiċi bil-għan li jikkontribwixxu għall-objettiv ġenerali ta’ Ewropa newtrali 

għall-klima sal-2050;  

 

jew   

 

- l-implimentazzjoni tal-miżuri previsti hija mistennija li tikkontribwixxi b’mod sinifikanti 

għat-trasformazzjoni diġitali tas-setturi ekonomiċi jew soċjali;  

 

jew 

 

- l-implimentazzjoni tal-miżuri previsti hija mistennija li tikkontribwixxi b’mod sinifikanti 

biex jiġu indirizzati l-isfidi li jirriżultaw mit-tranżizzjonijiet ekoloġiċi u/jew diġitali 

 

u 

 

- l-implimentazzjoni tal-miżuri previsti hija mistennija li jkollha impatt fit-tul.  

 

Klassifikazzjoni 

A – Sa punt għoli  

B – Sa punt moderat  

C – Sa punt baxx  

 

2.3 Il-pjan tal-irkupru u tar-reżiljenza huwa mistenni li jkollu impatt fit-tul fuq l-Istat 

Membru kkonċernat   

Il-Kummissjoni għandha tqis l-elementi li ġejjin għall-valutazzjoni skont dan il-kriterju: 

 

Ambitu 

- l-implimentazzjoni tal-miżuri previsti hija mistennija twassal għal bidla strutturali fl-

amministrazzjoni jew fl-istituzzjonijiet rilevanti;  

 

jew   

 

- l-implimentazzjoni tal-miżuri previsti hija mistennija twassal għal bidla strutturali f’politiki 

rilevanti;  

 

kif ukoll 

 

- l-implimentazzjoni tal-miżuri previsti hija mistennija li jkollha impatt fit-tul.  

 

Klassifikazzjoni 

A – Sa punt għoli  

B – Sa punt moderat  

C – Sa punt baxx  

 

2.4 Il-pjan tal-irkupru u tar-reżiljenza huwa mistenni li jikkontribwixxi b’mod effettiv 

għat-tisħiħ tal-potenzjal ta’ tkabbir, il-ħolqien tal-impjiegi u r-reżiljenza ekonomika u 

soċjali tal-Istat Membru, inaqqas l-impatt ekonomiku u soċjali tal-kriżi, u 

jikkontribwixxi biex tissaħħaħ il-koeżjoni ekonomika, soċjali u territorjali; 

Il-Kummissjoni għandha tqis l-elementi li ġejjin għall-valutazzjoni skont dan il-kriterju:  

Ambitu  

- Il-pjan ta’ rkupru u ta’ reżiljenza fih miżuri li għandhom l-għan li jindirizzaw id-dgħufijiet 

tal-ekonomija tal-Istati Membri u li jagħtu spinta lill-potenzjal ta’ tkabbir tal-ekonomija tal-

Istat Membru kkonċernat, li jistimulaw il-ħolqien tal-impjiegi u jtaffu l-effetti negattivi tal-

kriżi, filwaqt li jevitaw impatti negattivi ta’ dawk il-miżuri fuq il-klima u l-ambjent.  

 

u 

 

- il-pjan tal-irkupru u tar-reżiljenza huwa mmirat biex inaqqas il-vulnerabbiltà tal-ekonomija 

tal-Istat Membru għax-xokkijiet, 

 

jew  

 

- il-pjan tal-irkupru u tar-reżiljenza huwa mmirat biex iżid il-kapaċità tal-istrutturi ekonomiċi 

u/jew soċjali tal-Istat Membru sabiex jaġġustaw għax-xokkijiet u jirreżistu għalihom  

u 

 

il-pjan tal-irkupru u tar-reżiljenza huwa mistenni li jikkontribwixxi għat-tisħiħ tal-koeżjoni 

ekonomika, soċjali u territorjali  

 

 Klassifikazzjoni 

A – Impatt għoli mistenni fuq il-potenzjal tat-tkabbir u r-reżiljenza ekonomika u soċjali, u fuq 

il-koeżjoni  

B – Impatt medju mistenni fuq il-potenzjal tat-tkabbir u r-reżiljenza ekonomika u soċjali, u 

fuq il-koeżjoni  

C – Impatt baxx mistenni fuq il-potenzjal tat-tkabbir u r-reżiljenza ekonomika u soċjali, u fuq 

il-koeżjoni 

 

2.5 Il-ġustifikazzjoni mogħtija mill-Istat Membru dwar l-ammont tal-ispejjeż totali 

stmati tal-pjan tal-irkupru u tar-reżiljenza hija raġonevoli u plawżibbli u hija 

proporzjonata mal-impatt mistenni fuq l-ekonomija u l-impjiegi; 

Il-Kummissjoni għandha tqis l-elementi li ġejjin għall-valutazzjoni skont dan il-kriterju:  

Ambitu  

- l-Istat Membru pprovda biżżejjed informazzjoni u evidenza li l-ammont tal-ispiża totali 

stmata tal-pjan tal-irkupru u tar-reżiljenza huwa xieraq (“raġonevoli”); 

 

u 

 

- l-Istat Membru pprovda biżżejjed informazzjoni u evidenza li l-ammont tal-ispiża totali 

stmata tal-pjan tal-irkupru u tar-reżiljenza huwa konformi man-natura u mat-tip tar-riformi u 

l-investimenti previsti (“plawżibbli”).   

  

u 

 

- l-Istat Membru pprovda biżżejjed informazzjoni u evidenza li l-ammont tal-ispiża totali 

stmata tal-pjan tal-irkupru u tar-reżiljenza li għandu jiġi ffinanzjat skont l-istrument mhuwiex 

kopert minn finanzjament eżistenti jew ippjanat tal-Unjoni. 

 

u 

- l-ammont tal-ispiża totali stmata tal-pjan tal-irkupru u tar-reżiljenza huwa proporzjonat 

għall-impatt mistenni tal-miżuri previsti inklużi fil-pjan fuq l-ekonomija tal-Istat Membru 

kkonċernat. 

 

Klassifikazzjoni 

A – Sa punt għoli  

B – Sa punt medju  

C – Sa punt baxx  

 

2.6. Il-pjan tal-irkupru u tar-reżiljenza fih miżuri għall-implimentazzjoni ta’ riformi u 

proġetti ta’ investiment pubbliku li jirrappreżentaw azzjonijiet koerenti. 

Il-Kummissjoni għandha tqis l-elementi li ġejjin għall-valutazzjoni skont dan il-kriterju:  

Ambitu 

- il-pjan tal-irkupru u tar-reżiljenza jinkludi miżuri li jikkontribwixxu biex isaħħu l-effetti ta’ 

xulxin.  

 

Klassifikazzjoni  

A – Sa punt għoli  

B – Sa punt medju  

C – Sa punt baxx  

 

2.7 L-arranġamenti proposti mill-Istati Membri kkonċernati huma mistennija jiżguraw 

implimentazzjoni effettiva tal-pjan tal-irkupru u tar-reżiljenza, inklużi l-istadji 

importanti u l-miri proposti, u l-indikaturi relatati 

Il-Kummissjoni għandha tqis l-elementi li ġejjin għall-valutazzjoni skont dan il-kriterju: 

 

Ambitu 

- struttura fl-Istat Membru tingħata r-responsabblità għal: (i) l-implimentazzjoni tal-pjan tal-

irkupru u tar-reżiljenza; (ii) il-monitoraġġ tal-progress lejn l-istadji importanti u l-miri; u (iii) 

ir-rappurtar; 

 

u 

 

- l-istadji importanti u l-miri proposti huma ċari u realistiċi; u l-indikaturi proposti huma 

rilevanti, aċċettabbli u robusti;  

 

u 

 

- l-arranġamenti kumplessivi, proposti mill-Istati Membri f’termini tal-organizzazzjoni 

(inkluża dispożizzjoni biex tkun żgurata allokazzjoni suffiċjenti tal-persunal) tal-

implimentazzjoni tar-riforma u l-investiment, huma kredibbli.  

 

Klassifikazzjoni 

A – Arranġamenti adegwati għall-implimentazzjoni effettiva  

B – Arranġamenti minimi għall-implimentazzjoni effettiva 

C – Arranġamenti mhux suffiċjenti għall-implimentazzjoni effettiva 

 

 

3. Determinazzjoni tal-kontribuzzjoni finanzjarja skont l-istrument baġitarju għall-

irkupru u r-reżiljenza 

F’konformità mal-Artikolu 17(3), il-Kummissjoni għandha tiddetermina l-kontribuzzjoni 

finanzjarja filwaqt li tqis l-importanza u l-koerenza tal-pjan tal-irkupru u tar-reżiljenza propost 

mill-Istat Membru kkonċernat, kif ivvalutat skont il-kriterji stabbiliti fl-Artikolu 17(3). Għal 

dak il-għan, hija għandha tapplika l-kriterji li ġejjin: 

(a) fejn il-pjan tal-irkupru u tar-reżiljenza jikkonforma b’mod sodisfaċenti mal-

kriterji stabbiliti fl-Artikolu 16(3), u l-ammont tal-ispejjeż totali stmati tal-pjan 

tal-irkupru u tar-reżiljenza jkun ugwali għall-kontribuzzjoni finanzjarja 

massima għal dak l-Istat Membru msemmi fl-Artikolu 10, jew ogħla minnha, 

il-kontribuzzjoni finanzjarja allokata lill-Istat Membru kkonċernat għandha 

tkun ugwali għall-ammont totali tal-kontribuzzjoni finanzjarja massima 

msemmija fl-Artikolu 10; 

(b) fejn il-pjan tal-irkupru u tar-reżiljenza jkun konformi b’mod sodisfaċenti mal-

kriterji stabbiliti fl-Artikolu 16(3), u l-ammont tal-ispejjeż totali stmati tal-pjan 

tal-irkupru u tar-reżiljenza jkun inqas mill-kontribuzzjoni finanzjarja massima 

għal dak l-Istat Membru msemmi fl-Artikolu 10, il-kontribuzzjoni finanzjarja 

allokata lill-Istat Membru għandha tkun ugwali għall-ammont tal-ispejjeż totali 

stmati tal-pjan tal-irkupru u tar-reżiljenza; 

(c) fejn il-pjan tal-irkupru u tar-reżiljenza ma jikkonformax b’mod sodisfaċenti 

mal-kriterji stabbiliti fl-Artikolu 16(3), l-ebda kontribuzzjoni finanzjarja ma 

għandha tiġi allokata lill-Istat Membru kkonċernat.  

Għall-finijiet tal-implimentazzjoni ta’ dan is-subparagrafu, il-formuli li ġejjin għandhom 

japplikaw:   

– għal (a) hawn fuq: 𝐼𝑓𝐶𝑖 ≥ 𝑀𝐹𝐶𝑖    the Member State 𝑖 receives 𝑀𝐹𝐶𝑖 

– għal (b) hawn fuq:  𝐼𝑓𝐶𝑖 < 𝑀𝐹𝐶𝑖the Member State 𝑖 receives𝐶𝑖 

– fejn:  

– i   tirreferi għall-Istat Membru kkonċernat 

– MFC   hija l-kontribuzzjoni finanzjarja massima għall-Istat Membru 

kkonċernat  

– C   huwa l-ammont tal-ispejjeż totali stmati tal-pjan tal-irkupru u tar-reżiljenza 

 

Bħala riżultat tal-proċess ta’ valutazzjoni, u filwaqt li jitqiesu l-klassifikazzjonijiet:  

Il-pjan tal-irkupru u tar-reżiljenza jikkonforma b’mod sodisfaċenti mal-kriterji tal-

valutazzjoni: 

 

Jekk il-klassifikazzjoni finali għall-kriterji 2.1 sa 2.7 tinkludi punteġġi b’: 

 

- A għall-kriterji 2.1 u 2.2;  

 

u għall-kriterji l-oħrajn: 

 

- kollha A,  

 

jew 

 

- maġġoranza ta’ A fuq B u l-ebda C,  

 

Il-pjan tal-irkupru u tar-reżiljenza ma jikkonformax b’mod sodisfaċenti mal-kriterji tal-

valutazzjoni: 

 

Jekk il-klassifikazzjoni finali għall-kriterji 2.1 sa 2.7 tinkludi punteġġi b’: 

 

- mhux A fil-kriterji 2.1 u 2.2;  

 

u għall-kriterji l-oħrajn: 

 

- maġġoranza ta’ B fuq A  

jew 

 

- mill-inqas C waħda  

 

 

 



 

MT 12  MT 

ANNESS III  

Indikaturi 

Il-kisba tal-għanijiet imsemmija fl-Artikolu 4 għandha titkejjel abbażi tal-indikaturi li ġejjin, 

maqsumin skont l-Istat Membru u skont il-qasam ta’ intervent. 

L-indikaturi għandhom jintużaw skont id-data u l-informazzjoni disponibbli, inkluża data 

kwantitattiva u/jew kwalitattiva.  

 Indikaturi tal-output: 

(a) l-għadd ta’ pjanijiet tal-irkupru u tar-reżiljenza kif approvat fl-att ta’ 

implimentazzjoni tal-Kummissjoni; 

(b) il-kontribuzzjoni finanzjarja kumplessiva allokata għall-pjan tal-irkupru u tar-

reżiljenza; 

 Indikaturi tar-riżultati:  

(c) l-għadd ta’ pjanijiet tal-irkupru u tar-reżiljenza implimentati;  

Indikaturi tal-impatt stabbiliti minn dan ir-Regolament 

(d) L-għanijiet stabbiliti fil-pjan tal-irkupru u tar-reżiljenza, li nkisbu, fost l-oħrajn, 

minħabba l-appoġġ finanzjarju kumplessiv (inkluż, fejn xieraq, l-appoġġ għal 

self) riċevuti taħt il-Faċilità għall-Irkupru u r-Reżiljenza stabbilita b’dan ir-

Regolament; 

L-evalwazzjoni ex post imsemmija fl-Artikolu 25 għandha ssir mill-Kummissjoni wkoll bil-

għan li jiġu stabbiliti rabtiet bejn l-appoġġ finanzjarju kumplessiv (inkluż, fejn xieraq, l-

appoġġ għal self) mill-Faċilità għall-Irkupru u r-Reżiljenza u l-implimentazzjoni tal-miżuri 

rilevanti fl-Istat Membru kkonċernat bil-ħsieb li jissaħħu l-irkupru, ir-reżiljenza, it-tkabbir 

sostenibbli, l-impjiegi u l-koeżjoni. 


